
Gradovi / Općine u FBiH

N/r gradonačelnika / načelnika

PREDMET: Naredbe FŠCZ povodom proglašenja stanja nesreće koje se odnose na jedinice lokalne samouprave
Povodom proglašenja stanja nesreće uzrokovane pojavom koronavirusa (COVID – 19) na području Federacije BiH (FBiH) jučer (17.03.2020) je u Sarajevu, održana vanredna sjednica Federalnog štaba civilne zaštite (FŠCZ) kojom je predsjedavala zapovjednica Štaba Jelka Milićević. Na ovoj sjednici donijete su naredbe, njih 16, kojima se nalaže lokalnim samoupravama, kantonalnim upravama, privrednim društvima, fizičkim i pravnim licima i građanima mjere postupanja u skladu sa Odlukom o proglašenju stanja nesreće uzrokovane pojavom koronavirusa (COVID – 19) na području FBiH koju je juče donijela Vlada Federacije BiH. 

Skoro sve naredbe se primjenjuju od srijede, 18. marta u 6 sati i na snazi su do 31. marta ove godine. 

Naredbe koje se odnose na jedinice lokalne samouprave su sljedeće: 

1. Naređuje se aktiviranje svih kantonalnih, općinskih/gradskih štabova civilne zaštite odmah, zatim da angažuju sve formirane službe zaštite i spašavanja za medicinsku pomoć kao i druge službe zaštite i spašavanja, specijalizirane jedinice civilne zaštite, te da stave na raspolaganje zalihe zaštitne opreme i materijalno-tehničkih sredstava radi provođenja mjera i aktivnosti na sprečavanju, suzbijanju širenja zaraze bolesti koronavirusa. (Naredba br: 12-40-6-148-2/2020). 
2. Naređuje se centrima za pružanje usluga/šalter salama na području Federacije BiH, da rad sa strankama organizuju uz osiguranje protoka stranaka i klijenata na način da se omogući potrebna socijalna distanca od najmanje 1.5 metara između osoba. (Naredba br: 12-40-6-148-14/20). 
3. Naređuje se pojačano provođenje opštih i posebnih mjera zaštite stanovništva od zaraznih bolesti, shodno Zakonu o zaštiti stanovništva od zaraznih bolesti FBiH, sa posebnim akcentom na pojačanu i vanrednu dezinfekciju poslovnih površina i sredstava javnog prevoza (Naredba br: 12-40-6-148-15/20).  

Također, naređuje se i provođenje pojačana vanredne mjere dezinfekcije – posebno liftova, stepeništa, rukohvata, rampi za invalide, službenih vozila (Naredba br: 12-40-6-148-16/20). Zatim naređuje se privremena obustava pružanja usluga u frizerskim i kozmetičkim salonima i i igraonicama na području FBiH (Naredba br: 12-40-6-148-12/20), privremeno obustavljanje pružanja usluga u ugostiteljskim objektima svih kategorija, kao i nargila, cafe i bistro barovima, klubovima, diskotekama, kazinima, sportskim kladionicama i slično na području FBiH (Naredba br: 12-40-6-148-11/20), te se privremeno obustavlja pružanje usluga za: kina, muzeje, pozorišta, koncertne dvorane, umjetničke galerije, javne bazene i kupališta, sportske i rekreacijske centre i slični na području FBiH (Naredba br: 12-40-6-148-10/20) i naređuje se otkazivanje održavanja svih javnih skupova (Naredba br: 12-40-6-148-9/20).   

Sve donesene naredbe možete pogledati i preuzeti sa sljedećeg linka: 

https://www.dropbox.com/sh/99xebw237k7y2hf/AADX2kHJFvBwd2fpyjD8n0xTa?dl=0 

Savez općina i gradova FBiH i u ovim vanrednim okolnostima maksimalno se trudi da nastavi sa urednim informisanjem svojih članica, te radi na pokretanju inicijativa kako bi bio dio borbe na suzbijanju epidemije. 
Savez vam uredno stoji na raspolaganju za sva pitanja i aktivnosti. 
S poštovanjem, 
Za Savez općina i gradova FBiH 










Zlata Turkić,s.r.

Dostaviti:

· Naslovu

· a/a 

Sarajevo, 18.03.2020. godine

